
"Li fièsse à Fârjole" chanson créée pour la semaine des mascarades 2005. 

 

C’èst co on côp l’ fièsse à Fârjole, pou s’ fé do bén èt pou danser  

N’ fuchoz nén, qu’à vosse tièsse, à scarwéti, vos sètchoz su pîd  

I n’ faut nén ièsse, ène grosse bièsse, i faut prinde li timps d’ s’amûser  

Tot seû, padrî l’ fègnèsse, i gn’a rén d’ pîre, pou s’ disbautchî  

 

Qu’è dis´ lès djins ! A n’ rén fé, on toûne rade à rén  

Pou ièsse eûreûs i n’ faut nén ièsse todi tot seû  

Dispièrtoz vos, ramassoz vos, tot è èstant malén  

Lèyant vosse peû, moussoz foû di vosse r’wèdeû  

Acouroz gn’a qu’ lès preumîs pas qui costéy’nut  

Rad’mint muchoz dins l’ convôye tot è vos cotapant  

Come li font, lès dislachîs qui si bén ranch’nut  

Dansans dansans èt co dansans. 

 

V’là riv’nu li momint dèl fièsse, pou s’ fé do bén èt pou danser  

N’ fuchoz nén, qu’à vosse tièsse, à scarwéti, vos sètchoz su pîd  

I n’ faut nén ièsse, ène grosse bièsse, i faut prinde li timps d’ s’amûser  

Tot seû, padrî l’ fègnèsse, i gn’a rén d’ pîre, pou s’ disbautchî  

 

Quî l’ rogneûs s’ grète, i faut boudjî pou s’ vôye voltî  

Et on n’ fièsse bén qui l’ djoû qu’on danse tertous sins r’lache  

C’èst pléjant di, s’wachoter di, ouplé di s’ fornauji  

Et tchic èt tchac èt ric èt rac èt wiche et wache  

C’côp ci tertous, sont d’dins lès sâdjes sont div’nus bièsses  

Tot èfoufyis, zoublant, wèspiant, alans ardant  

Et c’èst dès djoûs, insi qu’on s’ plé l’ mia pou fé l’ fièsse  

Dansans, dansans èt co dansans. 

 

C’èst co on côp l’ fièsse à Fârjole, pou s’ fé do bén èt pou danser  

N’ fuchoz nén, qu’à vosse tièsse, à scarwéti, vos sètchoz su pîd  

I n’ faut nén ièsse, ène grosse bièsse, i faut prinde li timps d’ s’amûser  

Tot seû, padrî l’ fègnèsse, i gn’a rén d’ pîre, pou s’ disbautchî  

Et in djoû di fièsse, di pièrdu, ni rivéra pus. 

 


